АНУ-ЫН ХУДАЛДАА ХӨГЖЛИЙН АГЕНТЛАГ

БУЦАЛТГҮЙ ТУСЛАМЖ ХҮССЭН ГАДААДЫН ИРГЭН/БАЙГУУЛЛАГЫН
ӨРГӨДЛИЙН ЗАГВАР БОЛОН ЗААВАРЧИЛГАА
Удиртгал

Энэхүү мэдээлэл нь буцалтгүй тусламж хүсэгч гадаадын иргэд/байгууллагад АНУ-ын Худалдаа, хөгжлийн агентлаг (АНУ-ын ХХА)-аас буцалтгүй тусламж хүсч, өргөдөл гаргах журмын талаар ойлголт авахад нь туслах зорилготой. ХХА-ийн хувьд өргөдлийн тусгай загвар буюу өргөдөл хүлээн авах тогтсон хугацаа гэж байдаггүй. Тусламж хүссэн өргөдлийг хэзээ ч ирүүлж болно. Харин өргөдлийн хамт тухайн төслийн талаар аль болох дэлгэрэнгүй мэдээлэл ирүүлэх шаардлагыг тус агентлаг тавьдаг. Доор өгөгдөх мэдээллийг та өргөдлөө бэлдэх явцад удирдамж болгон ашиглаж болох боловч бүх мэдээллийг эхний удаа зайлшгүй ирүүлэх шаардлагатай биш юм. АНУ-ын ХХА шаардлагатай тохиолдолд тэтгэлэг авах төслийн цар хүрээг тодорхойлж, төсөл боловсруулахад нь төсөл хэрэгжүүлэгчдэд тусламж үзүүлдэг. Энд өгөгдөх мэдээлэлд төсөл хэрэгжүүлэгч гэдэг нь “АНУ-ын ХХА-аас санхүүжигдэх үйл ажиллагааны үр дүнг шууд хүртэх, ... бодлого хэрэгжүүлэх буюу төслийн хөрөнгө оруулалтыг хариуцах гадаадын аж ахуйн нэгж” гэж тодорхойлогдсон. 

АНУ-ын ХХА-ийн буцалтгүй тусламж нь АНУ-аас ямар нэг үйлчилгээ авахад зориулагдах ёстой. Гэхдээ тодорхой үйл ажиллагаанд зориулж Агентлагаас олгох санхүүжилтийн 20 хүртэлх хувийг АНУ-ын гэрээг хариуцагч тал нь төсөл хэрэгжүүлэгчийн улс дахь туслан гүйцэтгэгч аж ахуйн нэгжүүдэд гэрээлж болно.

Доор өгөгдөх мэдээлэлд АНУ-ын ХХА-ийн эрхэм зорилго, тэтгэлэгт хөтөлбөрүүдийн тухай мэдээлэл болон өргөдлийн загвар зэргийг багтаасан байгаа. Агентлагийн хөтөлбөр болон танай орон дахь үйл ажиллагааных нь талаар асуух зүйл байвал бидэнтэй холбоо барина уу. Танай улсад суугаа АНУ-ын ЭСЯ болон консулын газар мөн танд туслах боломжтой.

Ерөнхийдөө, манай хөтөлбөр нь төсөл хэрэгжилтийн явцад АНУ-ын бараа, үйлчилгээг ашиглах боломжийг авч үзэх болов уу гэсэн найдвар тавьж, АНУ-аас техник туслалцаа авах боломжийг танд бүрдүүлж өгөх зорилготой. Гэсэн хэдий ч ХХА-аас тусламж авах аж ахуйн нэгж төсөл хэрэгжүүлэхдээ өөрийн санхүүжилтээр АНУ-ын бараа, үйлчилгээг худалдан авах шаардлага тавигдахгүй.

Зарим нэр томъёог дараахь байдлаар тодорхойлов. Үүнд:

“Үйл ажиллагаа” гэдэг нь АНУ-ын ХХА-ийн санхүүжилтээр хийгдэх судалгаа болон техник туслалцааны хөтөлбөрийг хэлнэ.

“Гэрээ гүйцэтгэгч” гэдэг нь АНУ-ын ХХА-ын тэтгэлгээр санхүүжигдэх үйл ажиллагаатай холбогдон хийгдэх ажлыг гүйцэтгүүлэхээр төсөл хэрэгжүүлэгч гадаадын аж ахун нэгжийн сонгосон АНУ-ын аж ахуйн нэгж байна.

“Төсөл” гэдэг нь АНУ-ын ХХА-ын санхүүжилтээр хийгдэх үйл ажиллагааны төгсгөлд хэрэгжсэн байх ёстой бодит зорилтыг хэлнэ.

“Төсөл хэрэгжүүлэгч” нь уг төслийг хэрэгжүүлэх үүрэг хүлээж буй гадаадын аж ахуйн нэгж байна.

“Төслийн санал” гэдэг нь АНУ-ын ХХА-аас санхүүжилт хүсч ирүүлсэн үйл ажиллагааны төсөөллийг хэлнэ. 

АНУ-ын ХХА-ийн эрхэм зорилго 

АНУ-ын Худалдаа, хөгжлийн агентлаг нь хөгжиж буй болон дунд орлоготой улсуудад эдийн засгийн хөгжлийг урагшлуулах, АНУ-ын худалдааны ашиг сонирхлыг хөгжүүлэх зорилготой. Тус агентлаг нь орчин үеийн дэд бүтцийн хөгжил, шударга бөгөөд нээлттэй худалдааны орчинг дэмжихүйц төрөл бүрийн техник туслалцаа, үр ашгийн тооцоо, сургалт, танилцах аялал, бизнесийн семинар зэргийг санхүүжүүлдэг. 
Гадаад орнууд дахь хөрөнгө оруулалтын зөв бодлого, шийдвэр гаргах ажиллагааг дэмжихэд тусламжийн санг ашиглах АНУ-ын ХХА-ийн бодлого нь худалдаа, хөрөнгө оруулалт, эдийн засгийн тогтвортой хөгжлийн орчинг бий болгоно. Гадаад бодлого, худалдаа хоёрыг холбон ажилласнаар АНУ-ын ХХА нь худалдаа, хөгжлийн зорилтуудаа хэрэгжүүлэхдээ АНУ-ын пүүс, компаниуд болон гадаад орнуудтай хамтран ажиллах өвөрмөц байдалд үйл ажиллагаагаа явуулдаг юм. Эрхэм зорилгоо хэрэгжүүлэхдээ АНУ-ын экпортлодог бараа, үйлчилгээний үр шимийг хүртэж болохуйц эдийн засгийн салбарт ХХА илүү анхаардаг.
АНУ-ын ХХА-ийн буцалтгүй тусламжийн хөтөлбөр
ХХА-аас хөтөлбөрөө хэрэгжүүлдэг арга замуудын нэг бол төсөл хэрэгжүүлэгч гадаадын аж ахуйн нэгжүүдэд техник туслалцаа, техник, эдийн засгийн үнэлгээ, сургалтанд зориулан буцалтгүй тусламж олгох явдал юм. ХХА-ийн тусламжийг тус агентлагийн санхүүжилтээр хийгдэх ажлыг гүйцэтгүүлэхээр АНУ-ын ямар нэг компанийг сонгох нөхцөлтэйгээр төсөл хэрэгжүүлэгч гадаадын аж ахуйн нэгжид шууд олгодог. Төсөл хэрэгжүүлэгч нь улсын болон аймаг, орон нутгийн түвшний төрийн байгууллага, эсвэл орон нутгийн хувийн компани байж болно.
АНУ-ын ХХА-аас 1) худалдааны чадавхийг нэмэгдүүлэх, салбарын хөгжлийг дэмжих техник туслалцаа, 2) төслийн боловсруулалт болон хөрөнгө оруулалтын дүн шинжилгээг санхүүжүүлэх замаар эрхэм зорилгоо хэрэгжүүлдэг. Эхнийх нь салбарын стандарт, дүрэм журам, худалдааны хэлэлцээр, зах зээлийн либералчлал болон бусад бодлогын шинэчлэлүүдийг дэмжиж болно. Харин хоёр дахь нь гадаад улс орон дахь бүтээн байгуулалтанд оруулах томоохон хөрөнгө оруулалтыг дэмжсэн техник, эдийн засгийн үнэлгээ, техникийн туслалцаа зэрэг ажиллагааг хамарна.
Тус агентлаг дэлхийн 100 гаруй оронд үйл ажиллагаа явуулж байна. Зарим орнуудад эрх зүй, эх үүсвэр болон бодлогын зарим бэрхшээлүүд АНУ-ын ХХА-ийн хөтөлбөр хэрэгжих боломжийг хязгаарладаг.
Юунаас эхлэх вэ?

АНУ-ын ХХА-ийн эрхэм зорилго болон санхүүжилтийн шалгууруудтай юуны өмнө танилцахыг зөвлөж байна. Агентлагийн цахим хуудсан (http://www.USTDA.gov) дээр “Төсөл хэрэгжүүлэгчдэд өгөх мэдээлэл” товхимолын цахим хувилбар зэрэг өргөдөл гаргагчдад хэрэг болохуйц мэдээлэл нилээд хэмжээгээр байгаа. Уг товхимол Англи, Франц, Португал, Орос хэлээр байгаа. Эдгээр мэдээлэлтэй танилцсаны дараа та ХХА-ийн Бүс нутаг хариуцсан захирал, эсвэл тухайн оронд суугаа төлөөлөгчтэй захидал буюу имэйлээр холбоо барьж, төслийн саналаа хэлэлцэх хэрэгтэй.

Төслийн санал боловсруулах ерөнхий удирдамж

Төслийн саналаа ХХА-д танилцуулахын тулд төсөл хэрэгжүүлэгч хүсэлтээ шууд агентлагт ирүүлэх хэрэгтэй. ХХА-ийн хувьд өргөдлийн тусгай загвар буюу өргөдөл хүлээн авах тогтсон хугацаа гэж байдаггүй. Тусламж хүссэн өргөдлийг хэзээ ч ирүүлж болно. Харин өргөдлийн хамт тухайн төслийн талаар аль болох дэлгэрэнгүй мэдээлэл ирүүлэх шаардлагыг тус агентлаг тавьдаг. Доор өгөгдөх мэдээллийг та өргөдлөө бэлдэх явцад удирдамж болгон ашиглаж болох боловч эдгээр бүх мэдээллийг эхний удаа зайлшгүй ирүүлэх шаардлагатай биш юм. АНУ-ын ХХА шаардлагатай тохиолдолд буцалтгүй тусламж авах төслийн цар хүрээг тодорхойлж, төсөл боловсруулахад нь төсөл хэрэгжүүлэгчдэд тусламж үзүүлдэг. 

Төслийн саналын товч агуулга 

А. Төслийн хураангуй. ХХА-аас санхүүжигдэх үйл ажиллагааны онцлог зорилгыг тодорхойлсон төслийн хураангуй.
Б. Төслийн танилцуулга. Төслийн техник, эдийн засаг, санхүүгийн хэтийн төлөвийг товч тодорхойлсон танилцуулга.
В. Төсөл хэрэгжүүлэгчийн чадавхи ба үүрэг. Уг төслийг хэрэгжүүлэхэд төсөл хэрэгжүүлэгчийн зүгээс хүлээх үүрэг болон хэрэгжүүлэх чадварыг илтгэн харуулах.
Г. Төслийн санхүүжилт. Төслийг хэрэгжүүлэхэд шаардагдах санхүүжилтийн боломжууд, тухайлбал:

1. Зардлын ерөнхий тооцоо, эзэмшил ба санхүүжилтийн бүтэц, төсөл хэрэгжүүлэх хуваарь

2. Төслийг санхүүжүүлэх боломж байгаа, эсвэл цаашид бий болно гэдгийг харуулах нотолгоо

Д. Импортлох бараа бүтээгдхүүн. Гадаадын нийлүүлэгчид оролцож болохуйц өрсөлдөөнт сонгон шалгаруулалт явуулж, худалдан авах бараа бүтээгдхүүний жагсаалт болон төсөл хэрэгжүүлэх явцад импортлох тоног төхөөрөмж, үйлчилгээний жагсаалт
Е. Хөгжилд үзүүлэх нөлөө. Төсөл хэрэгжиж буй орны хувьд тухайн төслөөс хүртэж болох хамгийн чухал үр нөлөөг харуулах.

Ё. Байгал орчинд үзүүлэх нөлөө. Санал болгож буй төслийн байгал орчинд үзүүлж болох үр нөлөөний талаар мэдэгдэл.

Ж. Үндэслэл. Яагаад АНУ-ын ХХА-ийн санхүүжилт хэрэгтэй байгааг тайлбарлах.

З. Төслөөр хийгдэх ажлын хүрээ. ХХА-аас санхүүжигдэх төслийн хүрээнд хийгдэх гол ажлуудыг тодорхойлно. Жишээлбэл, дэд бүтцийн чиглэлийн төслөөр хийгдэх ажлын хүрээнд дор хаяж дараахь зүйлс багтана. Үүнд:


1. Судалгаа буюу техник туслалцааны зорилго ба зорилтууд


2. Техникийн үнэлгээ


3. Төслийн эдийн засгийн дүн шинжилгээ


4. Төслийн санхүүгийн дүн шинжилгээ


5. Төслийн байгал орчинд үзүүлэх үр нөлөөний талаархи дүн шинжилгээ


6. Төсөлтэй холбоотой зохицуулалтын асуудлуудыг авч үзэх

7. Төсөл хэрэгжих орны хөгжилд үзүүлэх гол үр нөлөөний талаархи дүн шинжилгээ


8. Төсөл хэрэгжүүлэх төлөвлөгөө  


9. Эцсийн тайлан

АНУ-ын ХХА-ийн Үйл ажиллагааны журам

Төсөл хэрэгжүүлэх гэж байгаа гадаадын байгууллагаас төслийн санал хүлээн аваад ХХА нь саналыг судалж үзэхдээ 2 алхам хийдэг. Эхлээд ХХА-ийн ажилтнууд дотоодын шалгалт хийж, уг төслийн санал ХХА-ийн дэмжлэг авах боломжтой эсэхийг тодорхойлно. Дараа нь, энэхүү дотоодын дүн шинжилгээнд хангалттай дүн авсан төслийн саналд ХХА-аас санхүүжигдэх Тодорхойлох баг буюу эсвэл Орон хариуцсан зөвлөх хөндлөнгийн үнэлгээ хийнэ. Энэхүү дүн шинжилгээ нь.

· Төсөл хэрэгжүүлэгчийн зүгээс уг төслийн нэн тэргүүний зорилтыг хэрхэн тодорхойлж байгаа, хэрэв энэ нь ямар нэг дэд бүтцийн чиглэлтэй бол санхүүжилт авах магадлал нь хэр вэ,

· Төсөл хэрэгжих орон болон АНУ-ын хувьд энэ нь эдийн засгийн хувьд харилцан ашигтай юу, түүний дотор АНУ-ын пүүс компанитай худалдааны чиглэлээр хамтран ажиллах боломж гарах уу

гэдэг дээр үндэслэн хийгдэнэ.

Тодорхойлох баг нь тухайн төсөл хэрэгжих оронд очиж тодорхой төслийн саналд нарийвчилсан үнэлгээ хийнэ. Харин Орон хариуцсан зөвлөхийн хувьд голдуу өөрийн эрхлэх ажлын хүрээнд таслийн саналд дүн шинжилгээ хийх, ингэхдээ АНУ-ын нутаг дэвсгэр дээр хийж гүйцэтгэнэ. Тодорхойлох баг болон Орон хариуцсан зөвлөхийн аль алиных нь үүргийг АНУ-ын жижиг пүүс, компаниуд гүйцэтгэж болох бөгөөд энэхүү үүргийнхээ хүрээнд үнэлгээ хийсэн төслийн санал нь  ХХА-гийн санхүүжилт аван хэрэгжих болсон тохиолдолд гүйцэтгэгчээр оролцох эрхгүй байдаг. 

ХХА санхүүжилт олгохоор болсон тохиолдолд гадаадын төсөл хэрэгжүүлэгчтэй Буцалтгүй тусламж олгох хэлэлцээрт гарын үсэг зурна. Буцалтгүй тусламж хүлээн авсан төсөл хэрэгжүүлэгч дараа нь өрсөлдөөнт сонгон шалгаруулалтын зарчмаар АНУ-ын аль нэг компанийг гүйцэтгэгчээр сонгон авч, ХХА-ийн санхүүжилтээр хийгдэх ажлыг гүйцэтгүүлэх тухай гэрээг тухайн аж ахуйн нэгжтэй байгуулж, гарын үсэг зурна. Буцалтгүй тусламж олгох хэлэлцээр болон гэрээнд хийгдэх ажлын өгөгдхүүнүүдийг тодорхойлсон үйл ажиллагаа явуулах бүрэн эрхийн хүрээг тусгасан байна. 

АНУ-ын ХХА-тай холбоо барих хаяг, утаснууд

АНУ-ын ХХА-аас төслийн санхүүжилт хүссэн өргөдлийг тус агентлаг руу шуудангаар болон имэйлээр info@ustda.gov явуулж болно. Хаягуудыг доор сийрүүлэв.

US. Trade and Development Agency

1000 Wilson Boulevard, Suite 1600

Arlington, VA 22209

Telephone: 703-875-4357

Facsimile: 703-875-4009
US. Trade and Development Agency

Sub-Saharan Africa Regional Office

15 Chaplin Road

Il1ovo, Johannesburg, 2196, South Africa

Telephone: +27 (11) 778-4800

Facsimile: +27 (11) 268-6104
U.S. Trade and Development Agency

Asia Regional Office

US. Embassy Thailand

Diethelm Tower A, Suite 303

93/1 Wireless Road

Bangkok, 10330 Thailand

Telephone: 66-2-205-5090

Facsimile: 66-2-255-4366
Мөн тухайн улсад суугаа АНУ-ын ЭСЯ болон Консулын газруудаар дамжуулан хүсэлтээ ирүүлж болно.  

